
Sahat-kula — reprezentativni
kulturno-historijski spomenik grada
Gracanice iz osmanskog vremena

MIRSAD OMERCIC

oS U starom vijeku ljudi su osjetili po-

trebu da mjere dnevno vrijeme. Babi-

lonski svestenici, koji su bili dobro upu-
¢eni u znanja iz oblasti astronomije, podi-
jelili su dan na 12 sati, a svaki sat na 30 mi-
nuta'. Nocu su mjerili vrijeme pomocu kre-
tanja zvijezda. Izum Babilonaca je i sunca-
ni sat koji je nastao oko 640. godine p.n.e.
Nesto kasnije, pronadeni su i pje$¢ani i vo-
deni satovi koji su se koristili i nakon pro-
nalaska mehanickog sata. Mehanicki sato-
vi se javljaju u Srednjem vijeku i to najprije
na tornjevima. Od 11. vijeka grade se ure ili
casovnici koji otkucavaju satove. Kasnije se
javljaju i stoni satovi.

Godine 1500. napravio je Petar Henlain,
bravar u Nirnbergu, prvi dzepni sat. Slav-
ni holandski fizi¢ar i matematic¢ar Christian
Huygens (1629.-1695.) sagradio je prvi ta-
can sat sa klatnom?. Pretpostavlja se da je
prvi sat koji je “prokucao” na podrucju Bo-
sne i Hercegovine, sat koji je Mletacka Re-
publika, u augustu 1493. godine, poklonila

1 V.I. Avdijev, Istorija starog vijeka. Nau¢na knji-
ga, Beograd, 1952,, str. 76.

2 Usborneova knjiga - datumi iz svjetske historije.
Svjetlost, Sarajevo, 1999., str. 95.

hercegovackom krajisniku Sulejman-begu,
koji je rezidirao u Foc¢i.* Sve do 19. vijeka
dzepni i zidni satovi su bili proizvod za-
natlija, a centar njihove proizvodnje bila je
Engleska. Zbog toga su bili rijetki i skupi,
pa su ih mogli nabaviti samo bogatiji lju-
di, a siromasniji svijet se sluzio satovima
na tornjevima. Upravo u tu svrhu, Turci su
samo u evropskom dijelu svog Carstva gra-
dili sahat-kule, preuzimajudi “tu ustanovu”
iz srednje Evrope. Prvi javni sat u Osman-
skom carstvu “prokucao je” u Skoplju na
Vardaru, izmedu 1566. i 1572. godine, a do-
nesen je iz zauzetog Sigeta.*

UOPSTE O SAHAT-KULAMA
U BOsNI 1 HERCEGOVINI

Sahat-kule su visoke i vitke gradevine,
kvadratne, rjede osmougaone osnove, tvrdo
zidane od kamena, ljep$e otesanog na uglo-
vima gradevine, $irine osnove od 3,0 - 5,50

3 Ciro Truhelka, Tursko-slovjenski spomenici
dubrovacke arhive. Glasnik Zemaljskog muzeja,
Sarajevo, 1911, str. 215.

4 Hamdija Kres$evljakovi¢, Sahat-kule u Bosni
i Hercegovini - prilog za studij konzervacije.
Nase starine - Godisnjak Zemaljskog zavoda za
zastitu spomenika kulture i prirodnih rijetkosti
NR BiH, broj. 4., Sarajevo, 1957., str. 19.

m, a visine od 10 - 28 m. Debljina kamenih
zidova kod sahat-kula krece se od 65 cm do
1,0 m.! Kao vezivni materijal prilikom zi-
danja koristeno je odstajalo zagaseno va-
pno (gaseni krec). Po svom izgledu, sli¢cne
su tornju romanicke crkve, bez nekih nje-
govih elemenata, a ima ih i koje su nastale
pod uticajem gotike kao neke u Hercegovi-
ni. Vjerovatno su nastale pod uticajem tor-
njeva tipa italijanske kampanile.” Jedna od
najpoznatijih je kampanila svetog Marka u
Veneciji. Stilski elementi se mijenjaju, zavi-
sno od kraja gdje su izgradene.

Sve sahat-kule su pravljene na isti nacin,
samo se razlikuju po dimenzijama i polozaju
mjesta na kojem su gradene, najcesce u cen-
tru carsije, uporedo sa urbanim razvojem
doti¢nog mjesta, obi¢no u blizini dzamija, a
ima ih i unutar zidova nekih tvrdava. Vrata
na sahat-kulama su pravougaona ili na svod,
uvijek su jednokrilna, ako su manja otvara-
ju se unutra, a ako su veca, naizvan, imaju
svoju bravu i pravljena su cesce od zZeljeza
nego od drveta. Na fasadama sahat-kula, od
podnozja pa do vrha objekta, rasporedeni
su otvori-prozori koji su uglavnom u obliku
puskarnica. Kroz njih male koli¢ine svjetlo-
sti prodiru u unutrasnjost objekta i osvjet-
ljavaju ga. Krovovi sahat-kula su u obliku
Satora, pokriveni su drvetom ili limom, is-
pod krova im se nalazi vijenac, a ispod nje-
ga Cetiri otvora, okrugla, ili pravougaona sa
lukom, okrenuta na sve Cetiri strane, gdje se
postavljaju satovi sa napravom za otkucava-
nje vremena. Satovi su spojeni sa zvonom -
Cesto trofejnim. U unutrasnjosti sahat-kula
nalaze se obi¢no strma drvena stepenista
kojim se dolazi do satnog mehanizma. Ste-
peniste je postavljeno uz zidove i na uglovi-
ma ima podeste-odmorista.

Kao sto je ve¢ spomenuto, zbog velike
skupoce i rijetkosti dzepnih i zidnih sato-
va, sahat-kule su gradili bogati dobrotvo-
ri, uglavnom vakifi. Brigu o njima vodili su

1 Isto, str. 18.

2 Dokumentacija Komisije/Povjerenstva za ocu-
vanje nacionalnih spomenika Bosne i Hercego-
vine, Historijski spomenik Sahat kula u Mosta-
ru, maj 2004.

vakufi. Svaka je imala po jednog sluzbeni-
ka-muvekita, koji je morao biti dobro upu-
¢en u znanja o mikatu - nauka koja se bavi
odredivanjem izlaska i zalaska sunca.? Pro-
storije u kojima je muvekit boravio, bave-
¢i se osobito racunanjem vremena molitvi
i vjerskih duznosti, nazivale su se muveki-
thane*. Sahat-kule su, dakle, pored utilitar-
ne, imale i sakralnu ulogu, obavjestavajuci
muslimansko stanovni$tvo o vremenu kla-
njanja pet dnevnih namaza - molitvi. U sta-
rije vrijeme, satovi su pokazivali vrijeme “a
la turca’, po kojem je zalazak sunca padao
tacno u 12 sati. Popravke satova su vrsili sa-
hacije ili urari.

U periodu osmanske uprave u Bosni i
Hercegovini izgradena je ukupno 21 sahat-
kula. U drugoj polovini 16. vijeka izgradena
je u Banja Luci, a nesto kasnije, tokom 17. i
18. i u mnogim drugim Mjestima. Do rata
1992.-1995. godine, u BiH je bilo ukupno 19
ovakvih objekata i to: dvije u Travniku, i po
jedna u Banjoj Luci, Donjem Vakufu, Foci,
Gornjem Vakufu, Gracanici, Gradaccu, Liv-
nu, Jajcu, Maglaju, Mostaru, Nevesinju, Po-
Citelju, Prozoru, Pruscu, Sarajevu, Tesnju i
Trebinju.’ Do 1878. godine na ovom popisu
bile su jo$ dvije i to: jedna u Stocu, a dru-
ga u Sarajevu uz Bijelu dzamiju na Vratni-
ku.® Sahat-kula u Banja Luci, kao najstari-
ji objekat te vrste u BiH, za koju se pretpo-
stavlja da je iz vremena Ferhat-pase Soko-
lovi¢a (1574.-1588.), minirana je i do teme-
lja porusena 15. decembra 1993. godine. U
2004. godini, u okviru kompleksa dzamije
Trnjak u Donjoj mahali u Doboju, stavljena
je u funkciju moderno arhitektonski osmi-
$ljena Sahat-kula koja, iako predstavlja pre-
lijep objekat, nema veci kulturno-historijski
znacaj.

Cetiri Sahat-kule u BiH su proglase-

3 Hamdija Kresevljakovi¢, Esnafi i obrti u Bosni i
Hercegovini. Nau¢no drustvo NR BiH, odjelje-
nje istorijsko-filoloskih nauka, knjiga 12., Sara-
jevo, 1961., str. 46.

4 Historija Osmanske drzave i civilizacije, Prire-
dio: Ekmeleddin Thsanoglu, Orijentalni institut
u Sarajevu, Sarajevo, 2004., str. 828.

5 Vidi napomenu 6.

6 Vidi napomenu 4.

ne nacionalnom spomenicima: Historijska
gradevina - Sahat-kula u Gracanici, (FBiH),
Podrucje i ostaci historijske gradevine - Sa-
hat-kula u Banjoj Luci, (RS), Historijska gra-
devina — Sahat-kula u Mostaru, (FBiH) i Hi-
storijski spomenik — Sahat-kula na Musali
u Travniku (FBiH).! Najpoznatija i po svo-
joj gradevinskoj vrijednosti najbolja je da-
nasnja Sahat-kula u Sarajevu, sagradena u
neposrednoj blizini Begove dzamije, nazva-
na Husrefbegovom.? Ona je i najvisa Sahat-
kula u BiH, visoka 28 m. Danas se u BiH,
po mojim informacijama, u funkciji nalazi
pet Sahat-kula: u Donjem Vakufu, Gracani-
ci, Mostaru, Sarajevu i TeSnju.

Na podrudju sjeveroisto¢ne Bosne da-
nas se nalaze dvije sacuvane Sahat-kule: u
Gracanici i u Gradacécu. Takode treba ista-
¢i da se i u Tuzli, na prostoru ispred stare
zgrade opstine, na nekadasnjem Trgu oslo-
bodenja, u okviru tuzlanske tvrdave, neka-
da nalazila kula sa satom, koja se zvala po
zapovjedniku tvrdave Dizdarova, ali nije
bila kategorisana kao Sahat-kula, nego kao
skladiste za municiju. Uni$tena je 1858. go-
dine prilikom udara groma u barutanu koja
se nalazila u sjeverozapadnoj kuli tuzlanske
tvrdave.? U izvjestaju nekadasnjeg Repu-
blickog zavoda za zastitu spomenika kultu-
re BiH iz 1980. godine, takode se spominje
kao zasti¢en objekat kulturno-historijskog
naslijeda i Sahat-kula u Gornjoj Tuzli.* Me-
dutim, taj objekat je imao funkciju baruta-
ne, jer se nigdje, u meni poznatoj literatu-
ri, ne spominje kao Sahat-kula. Pretpostav-
lja se da je i u Zvorniku nekada postojala
Sahat-kula, ali o njoj nema nikakvih pouz-
danih pisanih tragova kako to istice cuveni
istraziva¢ osmanskog perioda BiH Hamdija
Kresevljakovi¢.

1 Dokumentacija Komisije za o¢uvanje nacional-
nih spomenika BiH

2 Grupa autora, Kulturna istorija Bosne i Her-
cegovine. Doko Mazalié, separat Srednji vijek-
Tursko doba, Sarajevo, 1955., str. 162.

3 Dragisa Trifkovi¢, Tuzlanski vremeplov, Pres
kliping, Beograd, 1981., str. 42.

4 Front slobode, 5. august 1980., broj. 2014.

SAHAT-KULA U GRACANICI -
GRAPEVINSKI PRIKAZ

Gracanicka sahat-kula je najmasivni-
ji objekat te vrste u BiH. Kroz historiju je
dozivljavala ¢itav niz promjena, najvise u
svom izgledu, a pri tome je dolazilo i do
promjena na izvornom materijalu od kojeg
je gradena. Danas se nalazi u prilicnom do-
brom fizickom stanju. Ima oblik tornja koji
se postepeno suzava prema koti vrha. U od-
nosu na najnizu tacku objekta, ta kota ne
stoji potpuno vertikalno, ve¢ je djelomic-
no nagnuta na zapadnu stranu. Njena da-
nasnja nagnutost nije poznata, a prema ne-
kim mjerenjima izvr§enim prije 1992. go-
dine iznosila je oko 13°. Visoka je 27,0 m,
$to je Cini trecom po visini u BiH. To je ta-
kozvani jednoprostoran objekat, sa skoro
kvadratnom osnovom, cije su stranice pri-
bliznih dimenzija: 3,60 x 3,60 m.> Fasada
Sahat-kule je neozbukana, izuzev dijela od
cca 2,0 m ispod vijenca, mada se na zidovi-
ma vide tragovi zbukanja iz proslosti. Unu-
trasnje strane objekta su takode neozbuka-
ne. Cogkovi u donjim dijelovima gradevine
su znatno oSteceni, odnosno orunjeni. Zi-
dovi su vrlo masivni i prosjecne su deblji-
ne 80 cm. Unutrasnje dimenzije Sahat-kule
u podnozju iznose 1,95 x 1,95 m. Izgrade-
na je od rucno obradenog, grubo klesa-
nog kamena vapnenca, nepravilnog oblika
i razli¢itih dimenzija. Kao vezivni materijal
(zbuka), prilikom zidanja, koristeno je od-
stajalo zagaseno vapno (gaseni krec), kao i
kod svih, u to vrijeme, bolje zidanih zgrada.
Iako se u dokumentaciji Komisije za ocuva-
nje nacionalnih spomenika BiH isti¢e da se
ulaz u Sahat-kulu nalazi na zapadnoj stra-
ni objekta, utvrdeno je visestruko ponavlja-
nim odredivanjem strana svijeta (uz pomo¢
kompasa, a takode i orijentacije na horizon-
tu, uz pomo¢ polozaja sunca u podne), da
se ulaz, odnosno vrata Sahat-kule nalaze,
ipak, na juznoj strani objekta. Vrata su dr-
vena, zasvodena i jednokrilna, sa obi¢nom

5 Dokumentacija Komisije za ocCuvanje nacio-
nalnih spomenika, Sahat-kula u Gracanici, maj
2003., str. 5.

rima, radijusa 1,0 m sa dvije kazalj-
ke i rimskim brojevima, koji pred-
stavljaju posljednje modele elek-
tronske tehnike i navijaju se i kon-
trolisu digitalnim mehanizmom.
Kao i vecina takvih objekata, i gra-
canicka sahat-kula je imala zvono
koje je bilo spojeno sa satnim me-
hanizmom. Sat je nekada pokazi-
vao vrijeme “a la turca’, a danas radi
po srednjoevropskom vremenu. O
funkciji muvekita u proslosti Gra-
canice nema nikakvih pouzdanih
pisanih izvora. Gradevina se za-
vrsava Cetverovodnim Satorastim
krovom, sa jednom badzom (mali
krov na samom vrhu na Ccetiri stu-
bi¢a) u centralnom dijelu koja se od
ostatka krovne plohe izdize za 70
— 80 cm.? Krovna konstrukcija je
od drveta, a krov je najvjerovatni-
je izvorno bio pokriven sindrom ili
tzv. biber crijepom. Kasnijim je in-
tervencijama, umjesto tih materi-
jala, postavljen lim. U unutrasnjo-
sti objekta se nalazi strmo drveno

Poprecni presjek gracanicke Sahat-kule

bravom, otvaraju se “naizvan’, dimenzija 90
x 200 cm. Na gradevini se nalaze tri otvo-
ra-prozora. Na isto¢noj strani nalazi se obi-
¢an pravougaoni otvor, blize temelju objek-
ta, dimenzija 88 x 109 cm. Iznad njega se
nalazi otvor u obliku puskarnice, unutras-
njih dimenzija nepravilnog oblika cca 59 x
73 cm, a vanjskih cca 10 x 60 cm. Na sje-
vernoj strani objekta nalazi se takode otvor
u obliku puskarnice, unutrasnjih dimenzija
62 x 66 cm, a vanjskih cca 15-20 x 60 cm.
Na otvorima se nalaze zastitne mrezice koje
sprecavaju ulazak ptica u Sahat-kulu.! Ispod
krova se nalaze okrugli otvori, u kojima su
smjesteni plasti¢ni satovi sa metalnim okvi-

1 Ovom prilikom zelio bi se zahvaliti op¢inskim
vlastima Gracanice na ustupanju kljuca od Sa-
hat-kule, a takode i apsolventu Gradevinskog
fakulteta u Tuzli Dzafi¢ Alminu koji mi je nese-
bi¢no pomagao prilikom terenskog istrazivanja
objekta Sahat-kule.

stepeniste, Sirine 60 cm sa pode-
stima na svakih 1,60 m. Na fasadi
objekta se primjecuju pukotine, a posebno
na isto¢noj strani, gdje se nalazi poveca pu-
kotina, uglavnom vertikalnog pruzanja na
pravac zidanja, koja je najvjerovatnije samo
u sloju ostataka zbuke. Takode treba istaci
da su arhitektonskim rjeSenjem na Sahat-
kuli, 2003. godine, ugradena Ccetiri reflek-
tora u podnozju objekta, a isto tako se na
samom vrhu u unutrasnjosti objekta nalazi
jedan reflektor koji u no¢nim satima osvjet-
ljava mali krov na vrhu i satove, stvarajuci
na taj nacin izuzetno lijep prizor.

HISTORIJSKI PRESJEK

Na danasnjem prostoru i sa sadasnjim
osnovnim urbanim svojstvima, gracanicka
Carsija pocela se razvijati 1697. godine, kada
je austrijska vojska, pod vodstvom princa

2 Vidi napomenu 15.

Eugena Savojskog, na svom pohodu
dolinom Bosne, do temelja opustosi-
la i spalila Gracanicu i mnoge druge
gradove i naselja (Doboj, Maglaj i Sa-
rajevo). Ovaj dogadaj je bio prekret-
nica u prostornom i urbanom razvo-
ju gracanicke kasabe i njene carsije,
poslije ¢ega ona dobija novi izgled,
koji je djelimicno sacuvan do danas.

Nakon pada Budima 1686. godine
u Gracanicu je doselio Ahmed-pasa
Budimlija (po nekima ¢e kasnije po-
stati bosanski valija), za Cije se ime
vezuje izgradnja nekoliko znacaj-
nih objekata, po kojima je gracanic-
ka carsija i danas prepoznatljiva. Po-
red dzamije (1693.-1695.) hamama i
velikog hana, Ahmed-pasa je uteme-
ljitelj i Sahat-kule, koja se s pravom
smatra “simbolom” danasnje Graca-
nice. Ne zna se poudano ta¢na godi-
na njene izgradnje. Medutim, kako
su sahat-kule u BiH obi¢no podiza-
ne u vrijeme ili nesto malo kasnije
poslije izgradnje dzamija u urbanim
centrima, a uzimajudi i u obzir da je
Gracanica krajem 17. vijeka bila prostra-
ni kadiluk, trgovacko-zanatski i kulturno-
obrazovni centar $ire regije, gracanicka sa-
hat-kula je izgradena najvjerovatnije u za-
dnjih pet godina 17. ili na samom pocetku
18. vijeka i predstavlja kulturno-historijski
objekat, star oko 300 godina. Analizirajudi
godine izgradnje drugih sahat-kula, dolazi
se do zakljucka da je dvanaesta ili trinae-
sta po redu izgradena sahat-kula u vremenu
osmanske vladavine u BiH.

Prvi historijski podaci o Sahat-kuli sezu
u 1812. godinu, kada je gracanicku carsiju
zahvatio veliki pozar. U tom pozaru ona je
znatno osStecena. U jednom arapskom ru-
kopisu, $to se ¢uvao u gracanickoj medresi
1940. godine, zabiljezeno je kako je ova Sa-
hat-kula popravljena nakon velikog pozara,
koji je to mjesto zadesio 1812. godine. Cak
1940. godine vidio se na tom objektu trag
od vatre.! Odmah po zavrsetku okupacije,

1 Hamdija Kre$evljakovié¢, Sahat-kule u Bosni i

Danasnji izgled Sahat-kule u Gracanici

1878. godine, austro-ugareske vlasti su na-
bavile satove iz Beca i montirale ih na Sa-
hat-kulu. Do Drugog svjetskog rata Sahat-
kula je bila u funkciji i sluzila je svojoj svrsi.
Njemacki okupator je s nje skinuo zvono i
postavio na jedan bunker da sluzi za uzbu-
nu. Sat je u tom periodu prestao kucati, a
i krov je bio znatno oste¢en. Godine 1952.
Zemaljski zavod za zastitu spomenika kul-
ture i prirodnih rijetkosti NR BiH, u sarad-
nji sa Gradskim narodnim odborom, izvr-
$io je popravke na objektu. Tom prilikom
izmijenjen je pokrov, prepravljena su stepe-
nista, izvrSeno je zbukanje fasada i monti-
ran je sat.” Intervencije na Sahat-kuli vr$ene
su i 1970. godine, kada su postavljeni satovi
koji su skinuti 1986. godine radi popravke
i poslije toga nisu vise postavljani.? Sahat-
kula je obnavljana i renovirana i 1974. go-

Hercegovini, Nase starine, str. 25.
2 Isto, str. 25.
3 Vidi napomenu 15.

dine.! RjeSenjem Zavoda za zastitu kultur-
no-historijskog i prirodnog naslijeda Bo-
sne i Hercegovine, objekat je stavljen pod
zastitu drzave, i upisan u Registar spome-
nika kulture. Komisija za oCuvanje nacio-
nalnih spomenika BiH je na sjednici odrza-
noj 11. marta 1998. godine donijela odluku
o stavljanju Sahat-kule u Gracanici na pri-
vremenu listu nacionalnih spomenika BiH,
pod rednim brojem 257.> Prostornim pla-
nom Bosne i Hercegovine, do 2002. godi-
ne, Sahat-kula u Gracanici je bila evidenti-
rana i valorizirana kao objekat II kategorije.
Posljednji radovi na Sahat-kuli izvr§eni su
2003. godine u organizaciji Op¢ine Graca-
nica u vrijednosti od 30.000 KM. Uradena
je rekonstrukcija krova, stavljen novi bakre-
ni pokrov, popravljeno unutrasnje stepeni-
Ste i ugraden novi satni mehanizam, koji je
nabavljen u Francuskoj i kojeg su ugradili
francuski majstori.

Sahat-kula je imala i danas ima veoma
veliki znacaj u kulturno-historijskom Zivo-
tu grada Gracanice. Kao i vecina objekata
slicne namjene, nalazi se u samom centru
stare Carsije, u izravnoj blizini Bijele, Car-
Sijske ili Ahmed-pasine dzamije. Zajedno sa
njom spada u najznacajnije objekte grada iz
osmanskog perioda. Predstavlja bitan ele-
menat identifikacije stare carsije. To je spe-
cifican objekat nazaobilazan za arhitekton-
sko-urbanisticki razvoj naselja. Objekat je
integralni dio ¢arsije i svojom vertikalnos¢u
predstavlja dio ukupne vizure grada.?

O velikoj ulozi Sahat-kule u drustvenom
zivotu opc¢ine Gracanica svjedoce i grbovi
kao trajna oznaka op¢ine iz 1996. i 2003. go-
dine. Kao znak ili motiv i na grbu iz 1996., a
takode i na grbu iz 2003. godine Sahat-kula
u najvecoj mjeri dominira, odnosno zauzi-
ma istaknuto i centralno mjesto.

Isto tako, Sahat-kula pruza velike mo-
gucnosti kao turisticka atrakcija grada Gra-

1 Omer Hamzi¢, Listovi gracanickog kalendara
od 1. 11. 2002. do 16. 05. 2003.godine, Graca-
nicki glasnik, broj. 15., Maj. 2003.

2 Dokumentacija Komisije za ocuvanje nacional-
nih spomenika, Sahat-kula u Gracanici, str. 3.

3 Vidi napomenu 15.

Canice. Na 4. sjednici Komisije za ocuvanje
nacionalnih spomenika BiH, odrzanoj od
03. do 09. septembra 2002. godine progla-
$ena je nacionalnim spomenikom. Pored
toga Sto je, kako je ve¢ naprijed istaknuto,
najmasivniji objekat te vrste i treca po vi-
sini u BiH, njena specifi¢nost je i to da je,
poput Sahat-kule u Gradaccu, nagnuta na
jednu stranu, pa je zbog toga nazivaju i “kri-
vi toranj” u Gracanici, aludirajudi na Krivi
toranj u Pizi.

Prema ovom, zaista reprezentativhom
objektu kulturno-historijskog naslijeda op-
¢ine Gracanica, bilo bi dobro odabrati ade-
kvatan materijal (metal, drvo, glina) i izra-
diti bududi turisticki suvenir grada Graca-
nice koji u dana$njem vremenu nedostaje.
Pretpostavlja se, po tradiciji koju sam cuo
od stanovnika naselja Lipa, da od parcele
koja pripada porodici Ali¢ do podrucja oko
Sahat-kule vodi jedan podzemni tunel. Radi
se o udaljenosti od oko 200 - 300 m vazdus-
ne linije. Lokalitet oko podzemnog tunela
nikad nije detaljno istrazen i danas se otvor,
koji je nekada bio veci, nalazi zatrpan. Isto
tako, po gracanickoj ¢arsiji kruzi prica da se
u zimskim mjesecima snijeg neobi¢no brzo
topi oko Sahat-kule.* To su samo neke od
brojnih anegdota vezanih za grac¢anicku Sa-
hat-kulu koje, uz prilicno dosta znacajnih
historijskih podataka o njoj, svjedoce o nje-
noj tajanstvenosti i neistrazenosti, a takode
i 0 znacaju tog zaista velikog i impozantnog
kulturnog blaga grada Gracanice.

Na kraju Zelim istaci da svakodnevno $e-
tajudi kroz grad posmatram ljude kako ba-
caju pogled na satove gracCanicke Sahat-
kule. Kao da su emotivno vezani za nju i
osjecaju je dijelom sebe. Kroz dva mjeseca
koliko sam sakupljao historijsku literaturu
i terenski istrazivao objekat Sahat-kule, ona
je za mene bila izazov i podsjec¢ala me na
“strazara” na ulazu u gracanicku carsiju, na
“kamenu ljepoticu” koja istovremeno i po-
kazuje i simbolizira vrijeme. Gracanlije se
punim srcem mogu ponositi svojom Sahat-

4 Da li se snijeg topi zbog blizine podzemnih ci-
jevi od grijanja ili zbog blizine izvora vode koji
se tu nekada nalazio nije mi poznato.

